
శ్రీ రా మా య ణ ము








ననియెంచి యున్నదీ - యసమలావణ్య

ఖనియైన కాంచన - గాత్రి భూపుత్రి

మానవతులకెల్ల - మగఁడె భూషణముఁ

గాన వన్నెఁ దొలఁగి - గాసిలె మిగుల!

ఈ మనోహారిణి- నెడవాసి యెట్లు

రాముఁడు బ్రదుకు? నే - రని మాటగాక!

ఏను చూచినయంత - నింతటి చింత

నానరాని విషాద - మందితినిపుడు! 1510

తననాయకుఁడు గావఁ - దాఁబ్రమోదించు

జనకతనూజ రా - క్షససతుల్ గావ

నున్నది జనయిత్రి - యోరుపు తాను

గన్నది తల్లి యే - గతి నుంటివమ్మ?

వనిత! యీ రేయి నీ -  వలె మంచుచేత

వనజినీలక్ష్మి  చె - ల్వము చాలమాసె!

నీకయివడిఁ గాంతు - నెడవాసి చక్ర

వాకి యీకియలార్చి - వగలపాలయె!

ఈ యశోకము నీకు - నింతశోకంబు

సేయునే యిదివిధి - చెయిదంబుఁ గాదె!”  1520

అని పల్కుచును - నసిలతల్ దాల్చి

కినిసి కోపించి జం - కింపుచు నున్న

యేకకర్ణ వికర్ణ - యేకాక్షి  చండి

కాకాస్య లంబోష్ఠి - గజకర్ణ హ్రస్వ

కర్ణలంబోదరి - గజపాద ధూమ

కర్ణ లంబస్తని - కాలినీజటిల

యజముఖి  మహిషాస్య - హరివక్త్ర శునికి

